
荊門惠泉 (蘇軾)

作者：蘇軾　北宋

本作品收錄於《東坡全集�》

泉源從高來，走下隨石脈。

紛紛白沫亂，隱隱蒼崖坼。

縈回成曲沼，清澈見肝膈。

眾瀉為長溪，奔駛蕩蛙蟈。

初開不容椀，漸去已如帛。

傳聞此山中，神物懶遭謫。

不能致雷雨，灩灩吐寒碧。

遂令山前人，千古灌稻麥。

此北宋作品在全世界都属于公有领域，因为作者逝世已经超过100年，且作品于1931年1

月1日之前出版。

